
 

CONVENIO DE COLABORACIÓN ENTRE A AXENCIA TURISMO DE GALICIA E O 

CONCELLO DE LEIRO PARA MELLORAR A SINALIZACIÓN TURÍSTICA E 

AMBIENTAL DO CONCELLO 

 

O xerente de Turismo de Galicia 

 

DECLARA: 

 

Que esta Axencia Turismo de Galicia formalizou co Concello de Leiro o 

instrumento convencional arriba referido por un período de vixencia que 

abrangue dende a data da súa sinatura ata o 31 de decembro de 2023. 

Que o instrumento convencional ten por obxecto establecer o marco de 

colaboración entre Axencia Turismo de Galicia e o Concello de Leiro para a 

mellorar a sinalización turística e ambiental do concello. 

Que existe converxencia de intereses entre as entidades asinantes en orde á 

consecución obxecto referido. 

Que o instrumento convencional que se pretende asinar se fundamenta no 

seguinte: 

 

Primeiro.- A Axencia Turismo de Galicia, en virtude do disposto no artigo 9 dos 

seus estatutos, aprobados polo Decreto 196/2012, do 27 de setembro, é a 

entidade pública instrumental do sector público autonómico de Galicia á que lle 

corresponde o impulso e execución da política turística da Xunta de Galicia en 

relación coa promoción da calidade e a innovación, o desenvolvemento, mellora, 

información e difusión do sector turístico galego, potenciando a devandita 

oferta, mediante a comercialización, información e difusión do produto turístico 

da Comunidade Autónoma de Galicia. 

Para lograr esta finalidade a Axencia Turismo de Galicia acomete, no ámbito das 

súas competencias, un decidido apoio á promoción e fomento do sector turístico de 

Galicia a través daquelas accións que lle permiten acadar os seus obxectivos. 

Segundo.- O Concello de Leiro pretende emendar o deterioro dos elementos de 

sinalización dos roteiros de sendeirismo para mellorar a súa funcionalidade e 

consolidar a oferta turística, ó tempo que se complementa a sinalización do 

Concello con novas sinais informativas. 

A sinalización dos roteiros de sendeirismo ten como obxectivo conseguir que un 

usuario sen coñecemento da zona poida, tanto nun sentido como no contrario, 

percorrer o roteiro sen desorientarse. 

Os elementos de sinalización empregados para iso son as marcas de pintura, os 

fitos ou postes de seguimento, as frechas direccionais e os paneis de información 

e localización. A frecuencia e distancia na colocación destes elementos depende 

das características do trazado. 

No caso dos roteiros que pasan polo Concello de Leiro empregouse elementos de 

madeira tratada na súa sinalización, e co tempo produciuse o desgaste e 

deterioración deles sendo os máis afectados os seguintes: 

 Fitos ou postes de seguimento 

Trátase de postes cilíndricos de madeira tratada, fincados no terreo ou 

ancorados co formigón, cunha altura sobre o terreo dun metro e diámetro 10 

cm, nos que aparecen rotulados adecuadamente os símbolos ou marcas de 

sinalización dos roiteros de sendeirismo. Despois da auditoría feita nos 

roteiros detectouse a perda dalgúns destes elementos polo que é necesaria a 

súa reposición para facilitala orientación do usuario. 

 Frechas direccionais e postes soporte 

Para que o usuario poida percorrer con facilidade o itinerario en calquera 

sentido da marcha, é bo reforzar a sinalización con elementos de sinalización 

vertical compostos por frechas direccionais ancoradas a postes de 

sustentación. Estas frechas direccionais indican o sentido e dirección do 

percorrido, reflectindo o número e clase do roteiro, o lugar e a distancia (en 

horas ó km) ao seguinte punto do percorrido. 

Nestes roteiros do concello de Leiro, os elementos están formados por postes 

de madeira tratada fixados ao terreo co formigón, e poden ter unha o varias 

sinais en forma de frecha ancoradas a el. Despois da auditoría feita nos 

roteiros detectouse a deterioración dalgúns destes elementos polo que é 

necesaria a súa reposición. 

 Mobiliario e elementos auxiliares dos roteiros 

Existen nos roteiros estruturas (pasarelas peonís) e elementos de protección 

(valos) de madeira que facilitan o tránsito dos usuarios nalgunhas zonas do 

percorrido. Estes elementos sufriron o desgaste e deterioración co tempo polo 

que requiren tarefas de mantemento e/ou reposición. 

Terceiro.- O Concello de Leiro pretende realizar unha serie de actuacións de 

mantemento dos elementos de sinalización co fin de mellorar a funcionalidade 

das instalacións e facilitalo seguimento dos roteiros da zona: 

 Mantemento dos elementos de sinalización 

Para recuperar a funcionalidade dos elementos de sinalización, tendo en conta 

os criterios de sustentabilidade económica e ambiental, previse en primeiro 

lugar facer unha limpeza das frechas direccionais e postes de sustentación de 

madeira co fin de avaliar o seu estado de deterioración. 

 Reposición de elementos de sinalización de madeira 

Prevese a reposición daqueles elementos de sinalización (balizas, frechas 

direccionais e postes de sustentación) perdidos ou non recuperables mediante 

as tarefas de mantemento propostas. 

 Reparación e/ou reposición de elementos de madeira 

Prevese a reparación da pasarela peonil que permite salvar o rego do Faxón, 

no lugar de Orega, mediante actuacións de limpeza, consolidación da 

estrutura e apoio, e aplicación dunha capa de verniz á auga "lasur" con acción 

funxicida e protectora. Prevese tamén a substitución e/ou reposición do valo 

de madeira do área de descanso que se atopa preto da pasarela. 

Coa intención de complementar e mellorar a rede de elementos de sinalización 

turística e ambiental coa que conta o Concello de Leiro, proponse a instalación 

de cinco novas estruturas a modo de monólitos que se describen a continuación: 

 Monólitos Vilas en Flor 

Executaríanse tres monólitos coa temática de Vilas en Flor, dous deles de 

2.500 mm de altura por 1.200 de ancho e o terceiro da mesma altura pero cun 

ancho de 1.500 mm. 

 Monólitos Benvida 

Propóñense dous monólitos de benvida, de 4.000 mm de altura por 1.100 de 

ancho. 

Con estas actuacións preténdese a posta en valor dos recursos turísticos do 

concello, o que tamén contribuirá á revalorización do turismo da Comunidade 

Autónoma. 

Que a través deste convenio, outórgase ó Concello de Leiro unha subvención 

directa en virtude do disposto no artigo 19.4 c) da Lei 9/2007, do 13 de xuño, de 

subvencións de Galicia, polas razóns de interese público, social, económico e 

humanitario expostas nos puntos anteriores que dificulta a súa convocatoria 

pública, de conformidade co previsto no artigo 26.2.a) da Lei 9/2007 do 13 de 

xuño, de subvencións de Galicia. 

 

Que os intereses converxentes das partes asinantes exclúen o ánimo de lucro, e 

non poden satisfacerse axeitadamente mediante a celebración dun contrato dos 

contemplados Lei 9/2017, do 8 de novembro, de contratos do sector público, ou 

doutro instrumento alleo á natureza estritamente convencional. 

 

En atención ao exposto, e a fin de dar cumprimento ao preceptuado no artigo 

15.2. da Lei 1/2016, do 18 de xaneiro, de transparencia e bo goberno, estímase 

xustificado o recurso á sinatura do instrumento convencional que se pretende, 

con exclusión doutras figuras.  

 

E para que conste, asínase esta memoria, en Santiago de Compostela 

 

O xerente de Turismo de Galicia 

 

Antonio Casas Calviño 

